
Mësimi 13 

Dita 7 – Perëndia u Çlodh  
 

Qëllimi 

Nxënësit do të kuptojnë se Perëndia u çlodh në Ditën 7 (Zanafilla 2:1-3) dhe se është e 
rëndësishme që të çlodhemi kur e kemi mbaruar punën tonë.  
 

Materialet  
Mësuesit dhe/ose Koordinatorët sigurojnë që materialet të jenë gati para çdo ore 
mësimore. 
 

Printoni nga Faqja e Internetit: 
● Kërkimi i Fjalëve të Krijimit – një për çdo nxënës 

 
Materiale për t’u sjellë nga Plani i Mësimit të Mëparshëm: 

● Grafiku i Pjesëmarrjes 
● Stikera (për regjistrimin e pjesëmarrjes) 
● Libri i Krijimit i Mësuesit (nga mësimi 1) 
● Loja e Krijimit (nga mësimi 4) ose nëse nuk e përgatitët – printojeni në letër kartoni 

të bardhë dhe pritni dy kopje për klasën. 
 

Materiale të tjera për t’u sjellë: 
● Bibla (Juaja dhe një numër i mjaftueshëm që çdo nxënës të ketë një) 
● Stilolapsa/Lapsa/Krejonë/Krejonë me ngjyra:   
● Kokosha në qese letre – një qese për çdo nxënës 
● Pjesë loje – një për çdo nxënës (Mund të jenë monedha, biskota, kopsa) 
● Zar – një për lojën 

 

Materiale Opsionale: 

● Snack – Kokoshka në qese letre – shihni më sipër 
● Batanije dhe jastëkë – Nëse dëshironi që me të vërtetë të shijojnë kohën e tyre të 

“çlodhjes” 
● Stikera ose ëmbëlsira si çmime për Lojën e Krijimit – një për çdo nxënës 

 

Këshilla për Mësuesin: 
 

★ Shihni Planin e Mësimit 1 për këshilla sesi të mbani vëmendjen e klasës.   

1) Hyrja në Mësim                        10 minuta 

 
Ndërsa nxënësit hyjnë, mirëpritini dhe ndihmojini të gjejnë një karrige për t’u ulur. Falënderojini 
që kanë ardhur. Regjistroni prezencën (duke përdorur tabelën e dhënë). Jepini çdo nxënësi një 
Bibël. 
 
Filloni duke thënë, “A ka ndonjë gjë speciale që të gjithë nxënësit në shkolla presin në këtë 

kohë të vitit? Ç’farë është? Pushimet e verës! Ç’farë bëni zakonisht gjatë pushimeve të verës? 

(gjëra argëtuese, lojëra video, shkojmë me pushime, kalojmë kohë me miqtë, ÇLODHEMI nga një 

vit pune të madhe në shkollë!) Shumica e njerëzve gjatë pushimeve të verës pushojnë për 

njëfarë kohe, apo jo? Sot do të shikojmë pjesën e fundit të krijimit: Faktin se Perëndia u çlodh 

në Ditën 7! 

Le të hapim Biblat tona dhe të lexojmë Zanafilla 2:1-3. 

Kur thotë se Perëndia u çlodh? Dita 7. A ishte përpara ose pasi kishte punuar mjaft gjatë gjithë 

javës? Pas. 

Në Dhjatën e Vjetër, Perëndia caktoi një ditë që njeriu të çlodhej nga puna e tij. Zanafilla 2:2-3. 

Nuk na nevojitet të kemi një ditë të caktuar për t’u çlodhur sot, pasi Dhjata e Re nuk jep një 

ditë të caktuar për çlodhje. Përkundrazi na thuhet të adhurojmë Perëndinë në ditën e parë të 

javës, që është e diela. 

Cilat janë përfitimet e çlodhjes? (Ndiheni mirë, mund të bëni atë që dëshironi, keni kohë për t’ju 

lutur Perëndisë, lexoni Biblën, flini, argëtoheni). 

Sipas historisë tek Zanafilla, kur duhet të çlodhemi, përpara apo pas punës tonë? (Kur kemi 

përfunduar punën tonë). 

2) Kërkimi i Fjalëve të Krijimit dhe Fleta e Ngjyrosjes    10-15 minuta 

Bëni që nxënësit të ulen rreth tryezës dhe jepini një fletë të kërkimit të 
fjalëve çdo nxënësi me krejona me ngjyra. Kërkoni që nxënësit të 
shkruajnë emrat e tyre në pjesën e sipërme të fletës. Thoni, “Për të na 
ndihmuar që të mbajmë mend gjithshka që krijoi Perëndia, do të bëjmë 
një kërkim të fjalëve. Le të lexojmë përmes fjalëve së bashku për t’u 
siguruar se e dimë se ç’farë janë.” Lexoni listën e fjalëve në fund. “Detyra 
juaj është të gjeni fjalët e renditura poshtë në katrorin e shkronjave 
sipër. Fjalët mund të jenë lart, poshtë ose në mënyrë diagonale. A jeni 
gati? Mirë, ateherë.” 

Ecni rreth e rrotur dhomës duke ndihmuar nxënësit e vegjël të gjejnë fjalët nëse kanë probleme. 

Inkurajoni dhe përgëzoni nxënësit për sjellen e mirë të tyre. 

Kur të përfundojnë, kërkoni që nxënësit të ngjyrosin fotografinë e ditëve të krijimit në fund ndërsa 

presin që të tjerët të mbarojnë ose nëse ndonjë nxënës është shumë i vogël për të bërë kërkimin 

e fjalëve.  

3) Snack me Kokoshka i Çlodhjes dhe Koha e Pyetjeve         10 minuta 

“Të gjithë keni bërë një punë shumë të mirë këtë mëngjes duke mësuar se Perëndia na kujton 

për rëndësinë e çlodhjes, por vetëm pasi kemi përfunduar punën. Për të na ndihmuar që të 

mbajmë mend, do të kemi një snack, tani që puna jonë ka përfunduar.” Shpërndani kokoshkat 

e parapërgatitura në qeset e letrës – një për çdo nxënës. Kujtojuni se ky snack janë pjesë e 

krijimit të mrekullueshëm të Perëndisë – janë prodhuar nga misri! Dhe Perëndia na dha 

kokoshka për t’i shijuar si një snack i shëndetshëm dhe është një mënyrë e mire për t’u çlodhur. 

Nëse sollët batanije dhe jastëkë, lejoni që nxënësit të shtrihen ndërsa hanë kokoshkat; nëse nuk 

i sollët, mund të çlodhen në karriget e tyre. Ndërsa hanë, diskutoni pytjet e mëposhtme. 

Kur keni kohë zakonisht për të mendur për gjëra të ndryshme? (Ndërsa prindërit janë duke i 

dhënë makinës për të shkuar diku, ndërsa jeni duke pritur që të bini në gjumë, etj.) Zakonisht 

është kur keni kohë për t’u ulur. Është gjithashtu e rëndësishme të mbajmë mend të 

falënderojmë Perëndinë gjatë atyre momenteve, në ato momente kur keni kohë për të 

menduar dhe për t’u çlodhur. Mund të tregojmë mirënjohje për gjithshka që Perëndia ka bërë 

për ne gjatë gjithë javës dhe sesi na ka bekuar.   

Cilat janë disa mënyra për t’u çlodhur? (Të flesh, të shikosh një film të bukur, të luash një loje, të 

lutesh, të lexon një libër – Biblën, etj.) 

Ç’farë ndodh kur nuk çlodhemi aq sa duhet? Jemi të lodhur, inatçor, jo me aq energji, pas 

njëfarë kohe mund të ndjehemi të dërrmuar, jo te interesuar në atë që ndodh rreth nesh. 

Cilat janë arsyet që nuk marrim çlodhjen që na nevojitet? Shembuj: qëndrojmë zgjuar natën 

vonë, bëjmë shumë aktivitete që nuk lejojnë kohë për t’u çlodhur, nuk kemi kohë t’i lutemi 

Perëndisë. Të gjitha këto kanë pasoja të këqija. Nuk jemi në formën më të mirë nëse nuk 

çlodhemi. 

Si u çlodh Jezusi dhe kur e bëri këtë? Le të shikojmë te Bibla ndërsa shijojmë kokoshkat se 

kur u çlodh Jezusi dhe ç’farë bëri ku po çlodhej. 

Dëgjoni  ndërsa lexoj historinë e parë kur Jezusi ishte i trishtuar. 

Mateu 14:13-14  

Kur Jezusi i dëgjoi këto, u nis që andej me një barkë dhe u tërhoq në vetmi, në një vend të 

shkretë. Dhe turmat, kur e morën vesh, e ndiqnin në këmbë nga qytetet. 14 Dhe Jezusi, kur doli 

nga barka, pa një turmë të madhe, pati dhembshuri për të dhe shëroi ata që ishin të sëmurë.  

Marku 6:31-33  

Dhe ai u tha atyre: “Ejani veçmas në një vend të vetmuar dhe pushoni pak.” Sepse njerëzit që 

vinin dhe shkonin ishin aq shumë, sa s’u dilte koha as për të ngrënë. 32 U nisën, pra, me një barkë 

drejt një vend të vetmuar e të mënjanuar. 33 Porsa turma i pa që u nisën, dhe shumë veta e 

njohën; dhe nga të gjitha qytetet erdhën aty me këmbë dhe mbërritën përpara tyre; dhe u 

mblodhën rreth tij.  

Marku 1:35 

Pastaj, të nesërmen në mëngjes, kur ende ishte shumë errët, Jezusi u ngrit, doli dhe shkoi në një 

vend të vetmuar dhe atje u lut. 

Ai shkoi në një vend të shkretë. Pse? Për t’u larguar nga njerëzit e tjerë që mund t’a 

shpërqëndronin, të mos lejonin që të kishte kohë e tij të qetë me Perëndinë. Të çlodhej. 

Kur i inkurajoi apostujt të pushonin? Pas një ngjarjeje të trishtuar dhe kur kishin përfunduar të 

gjithë punën e madhe të tyre. 

Kur Jezusi u përpoq të çlodhej, njerëzit vazhdonin të vinin tek ai gjithsesi duke kërkuar 

ndihmën e tij. A i largoi Jezusi? Jo. Duhet të mbajmë mend se disa herë kur jemi duke 

pushuar, dikush mund të ketë nevojë për ndihmën tonë – është e rëndësishme dhe mirë që të 

ndihmojmë dhe të mos përdorim kohë tonë të pushimit si një justifikim për të mos ndihmuar 

të tjerët! 

Si pushoi Jezusi? Iku vetëm për të pushuar dhe për t’u lutur. 

Jezusi na thotë dhe na tregon shembuj kur u çlodh kur mundej – pas dita e tij plot punë 

përfundoi. Perëndia thotë se pushimi dhe çlodhja janë të rëndësishme – edhe Perëndia u 

çlodh dhe pushoi nga bërja e punës për një ditë pasi krijoi botën dhe gjithshka në të. Në fillim 

bëri punë, pastaj u çlodh. Sipas shembullit të Perëndisë – bëjmë punën në mënyrë që të 

çlodhemi dhe t’i gëzohemi punës sonë të madhe me pushim të merituar! Nuk jeni duke 

menduar për gjërat që ende duhet të bëni kur bëni punën tuaj fillimisht, sepse keni punuar 

shumë dhe i keni përfunduar tashmë! 

Pas snack, nxënësit të pastrojnë. 

4) Loja e Krijimit                           10-20 minuta 

Përgatitja: 

Para klasës, printoni lojën e krijimit në letër kartoni të bardhë dhe 

gjithashtu printoni fletën me udhëzime që është bashkangjitur me 

pdf-në e lojës. Mblidhni zarat, Librin e Krijimit dhe pjesët e lojës. 

Aktiviteti 

Lejoni çdo nxënës të zgjedhë një pjesë loje nga biskotat, monedhat ose kopsat që keni 

mbledhur më parë dhe shpjegoni rregullat e lojës (shihni fletën me udhëzime). Bëni pyetje nga 

pjesa e pyetjeve, duke siguruar që pyetjet për nxënësit më të vegjël të jenë më të thjeshta.  

Nëse dëshironi, mund të bëni që nxënësit të luajnë në grupe – më të mëdhenjtë me më të 

vegjlit ose secili nxënës mund të luajë vetëm. Thuajuni nxënësve, “Për t’u siguruar se e luani 

mirë këtë lojë, do të lexojmë historinë e Krijimit nga Biblat tona për t’u siguruar se e mbani 

mend. Shkoni te Zanafilla 1:1, do të fillojmë atje dhe të lexojmë nga Zanafilla 1:1-2:3. Të gjithë 

uluni pa fjalë dhe ndiqni ndërsa lexojmë.” (Kërkoni vullnetarë që të lexojnë me rradhë ose ju 

mund të lexoni. Gjithashtu, ndërsa nxënësit janë duke lexuar, tregojuni fotografitë nga Libri i 

Krijimit për të ndihmuar riforcimin në mënyrë vizive të çdo dite.) Pasi të keni mbaruar së lexuari, 

thoni: “A e vutë re se tre ditët e para të Krijimit ndihmojnë tre ditët e tjera të Krijimit? Në 

Ditën 1 Perëndia krijoi dritën, në Ditën 4 Perëndia krijoi diellin, hënën dhe yjet që i përkojnë 

dritës. Kështu Ai fillimisht krijoi dritën dhe pastaj krijoi dritat specifike që kemi tani.   

Në Ditën 2 Ai krijoi qiellin dhe ndau ujin dhe në Ditën 5 Ai krijoi zogjtë dhe jetën ujore ose 

peshqit. Pra, Ai fillimisht krijoi dhe ndau ujin dhe qiellin dhe u sigurua se ishin në vendin e 

duhur në mënyrë që disa ditë më vonë, kur Ai krijoi zogjtë dhe peshqit, do të kishin një vend 

ku të shkonin!   

Pastaj, në Ditën 3 Perëndia krijoi dhe ndau detet, tokën e thatë dhe bimësinë, që është e 

përsosur për Ditën 6 kur Perëndia krijoi kafshët dhe njeriun! Perëndia është një Perëndi i 

rregullit dhe planifikimit. Ai është i përsosur dhe krijoi një botë që funksionon pikërisht ashtu 

siç e planifikoi. Ai u sigurua se gjithshka ishte në vendin e duhur në mënyrë që gjëja tjetër që 

Ai krijoi kishte një vend dhe mund të mbijetonte. Çfarë Perëndia të mrekullueshëm që kemi! 

A ka dikush ndonjë pyetje?”  

Lejoni që nxënësit të luajnë lojën derisa dikush të fitojë. Nëse ka kohë, luani përsëri. 

Përgëzojuni të gjithë që luajtën mirë dhe, si opsion, jepni një biskotë ose stikër si çmim për të 

gjithë meqë luajnë mirë, pavarësisht nëse fituan apo jo. 

Pyetje: 

Si e krijoi Perëndia dritën? Zanafilla 1:3.  

 

Perëndia foli dhe drita u krijua.  
 

Ç’farë e quajti Perëndia dritën dhe errësirën në ditën e parë? Zanafilla 1:4-5.  

 

Perëndia e quajti dritën ditë dhe errësirën natë,.  

Në cilën ditë Perëndia krijoi bimët dhe pemët? Zanafilla 1:11-13.  

 

Në ditën e tretë.  

Ç’farë krijoi Perëndia për të qeverisur ditën dhe natën? Zanafilla 1:16.  

 

Ndriçuesi i madh qeveris ditën dhe ndriçuesi i vogël qeveris natën.  

Cili ishte urdhërimi i Perëndisë për gjërat e gjalla në det dhe zogjtë? Zanafilla 1:22.  

 

Të jeni të frytshëm, shumëzoni dhe mbushni ujërat e deteve, e zogjtë të 

shumëzohen mbi tokë.  

Ç’farë bëri Perëndia për gjërat e gjalla në det dhe zogjtë pasi i krijoi? Zanafilla 1:22.  

 

Perëndia i bekoi.  

Ç’farë bëri Perëndia për të krijuar bagëtinë? Zanafilla 1:24.  

 

Perëndia përdori zërin e Tij për të krijuar bagëtinë.  

Ç’farë pa Perëndia pasi krijoi bagëtinë? Zanafilla 1:24-25.  

 

Perëndia pa se kjo ishte mirë.  

Kë krijoi Perëndia sipas shëmbëlltyrës së Perëndisë? Zanafilla 1:27.  

 

Njeriun.  

Ç’farë bëri Perëndia për burrin dhe gruan pasi i krijoi? Zanafilla 1:28.  

 

Perëndia i bekoi.  

Përmendni një urdhërim që Perëndia i dha burrit dhe gruas pasi i krijoi? Zanafilla 1:28.  

 

Jini të frytshëm dhe shumëzohuni. 

 

Mbushni tokën e nënshtrojeni. 

 

Sundoni mbi peshqit e detit, mbi zogjtë e qiellit dhe mbi çdo qenie që lëviz mbi 

tokë.  

Përmendni një gjë te Zanafilla 1 që vërteton se njeriu është special për 

Perëndinë. Zanafilla 1:27.  

 

Perëndia e krijoi njeriun sipas shembëlltyrës së Tij.  

Përmendni një gjë te Zanafilla 1 që vërteton se Perëndia plotëson nevojat e krijimit të 

Tij. Zanafilla 1:29-30.  

Përëndia i dha bimët për ushqim njeriut dhe të gjitha kafshëve të tokës dhe 

zogjve të qiellit dhe të gjithë krijesave që lëvizin në tokë.  

Ç’farë pa Perëndia pasi përfundoi së krijuari gjithshka? Zanafilla 1:31.  

 

Perëndia pa se gjithshka që kishte bërë ishte shumë e mirë.  

Ç’farë bëri Perëndia në ditën e shtatë pasi përfundoi aktivitetet e Tij të krijimit? 

Zanafilla 2:2.  

 

U çlodh.  

      Pyetje për nxënësit e vegjël: 

A. Përmendni një kafshë që krijoi Perëndia? 
B. Ç’farë tingulli bën një lopë? Kush e krijoi lopën? 
C. Ç’farë është një zog që krijoi Perëndia?   
D. Ç’farë tingulli bën një rosë? Kush e krijoi rosën? 

5) Opsionale – Këngë e Dhiatës së Vjetër dhe Kënga e Krijimit         5 minuta  

Puno për të mësuar librat e Dhiatës së Vjetër, mund t’i këndoni me Këngën e ABC-së.  

Zanafilla, Eksodi, Levitiku, Numrat, Ligji i Përtërirë, Jozueu, Gjyqtarët… 

 
Kënga e Krijimit  
(Melodia: Ura e Londrës) 
 
Zoti krijoi ditën dhe natën  
Ditën dhe natën  
Ditën dhe natën 
Zoti krijoi ditën dhe natën  
Në ditën e parë  
 
Zoti krijoi qiejt dhe detet 
Qiejt dhe detet 
Qiejt dhe detet 
Zoti krijoi qiejt dhe detet 
Në ditën e dytë  
 
Zoti krijoi bimët dhe pemët  
Bimët dhe pemët  
Bimët dhe pemët  
Zoti krijoi bimët dhe pemët  
Në ditën e tretë 
 
Zoti krijoi yjet dhe hënën 
Yjet dhe hënën  

Yjet dhe hënën 
Zoti krijoi yjet dhe hënën 
Në ditën e katërt  
 
Zoti krijoi peshqit dhe zogjtë  
Peshqit dhe zogjtë  
Peshqit dhe zogjtë 
Zoti krijoi peshqit dhe zogjtë 
Në ditën e pestë  
 
Zoti krijoi kafshët e njeriun  
Kafshët e njeriun 
Kafshët e njeriun 
Zoti krijoi kafshët e njeriun  
Në ditën e gjashtë  
 
Perëndia u çlodh nga puna e Tij  
Nga puna e Tij  
Nga puna e Tij 
Perëndia u çlodh nga puna e Tij 
Në ditën e shtatë

6) Lutja e Mbylles                 

**Pyesni nëse ka ndonjë kërkesë për lutje që nxënësit duan të thonë. Bëni një listë. 

Ju falënderojmë Perëndi që krijuat botën dhe, siç mësuam sot, Perëndia u çlodh nga e gjithë 

puna e madhe e Tij. Ju falënderojmë Perëndi gjithashtu që mund të dimë se është mirë të 

çlodhemi pasi kemi përfunduar punën dhe se mund të falënderojmë Perëndinë që na lejon 

kohë të çlodhemi dhe t’i gëzohemi jetës. Ju falënderojmë Perëndi për përfundimin e vitit 

mësimor dhe për të gjithë punën e madhe që kanë bërë nxënësit duke u përpjekur të marrin 

nota të mira dhe të mësojmë mirë. Lutemi që nxënësit të vazhdojnë të përmirësohen dhe të 

dalin mirë ndërsa përfundon viti dhe që të kemi një verë të sigurtë, plot pushim dhe argëtim. 

Në emër të Jezusit, Amen. 

 

7) Gjëra për të Kujtuar       

Falënderoni nxënësit për ardhjen e tyre. 

Inkurajojini t’i tregojnë familjës së tyre atë që mësuan. 

Sigurohuni që nxënësit të largohen me një person përgjegjës dhe të marrin me vete çdo fletë që 

nuk do të mbani në klasë. 

 

Faleminderit që i shërbyet Krishtit në këtë mënyrë! 


